
ப்³ரு’ஹஸ்பதிக்ரு’தம் 2 ஶிவஸ்தோத்ரம்

ப்³ரு’ஹஸ்பதிஸ்ததா³ ஶம்பு⁴ம் ஜ்ஞாத்வா ஸத்த்வதி⁴யா ஹி தம் ॥ 34॥
ப³த்³தா⁴ஞ்ஜலிர்நநாமேஶம் பபாத த³ண்ட³வத்³பு⁴வி ।
ஸப⁴யேந ஹ்ரு’த³யேந ஹரம் ஸ்தோதும் ப்ரசக்ரமே ॥ 35॥
நமோऽக³ம்யஸ்வரூபாய ஸ்வதந்த்ராய கபர்தி³நே ।
த்ர்யம்ப³காய மஹேஶாய தி³க³ம்ப³ராய தே நம:॥ 36॥
நமோ ரௌத்³ராய தே³வாய தீ³நநாதா²ய ஶம்ப⁴வே ।
விரூபாக்ஷாய ஶாந்தாய ப⁴க்தத்ராத்ரே நமோ நம:॥ 37॥
விரூபாயாऽதிதேஜஸ்விஸ்வரூபாய ச தே நம: ।
காலாந்தகாய ஶர்வாய நமஸ்தே பரமாத்மநே ॥ 38॥
த்வமக்³நிஸ்த்வம் மஹாவாயுர்வ்யோம த்வம் ஸலிலம் த⁴ரா ।
ஸூர்யஸ்த்வம் சந்த்³ரமாஸ்த்வம் ச நக்ஷத்ராணி த்வமேவ ஹ ॥ 39॥
ஜ்யோதிஶ்சகம் த்வயி சாஸ்தே விஷ்ணுர்ப்³ரஹ்மா த்வமேவ வை ।
இந்த்³ரோ ப்³ரு’ஹஸ்பதிஶ்சாந்யே த்வதா³ராத⁴நத:ஸதா³॥ 40॥
ஸுகி²ந:ஸம்பதா³ம் போ⁴க்தாரஶ்சோபத்³ரவவர்ஜிதா: ।
ப⁴வந்தி தத்கத²ம் நாத²ஸ்தம்போ⁴ऽத்ர ஸுரநாயகே ॥ 41॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 324-

அத்⁴யாயாந்தர்க³தம்
ப்³ரு’ஹஸ்பதிக்ரு’தம் ஶிவஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 324/34-41॥

